
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1829 26-10-2026-ല്‍ മറുപടിയ്ക്ക്

മഞ്ചേശ്വരം മണ്ഡലത്തിലെ റസ്റ്റ് സ്റ്റോപ്പ് പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. എ. കെ. എം. അഷ്റഫ്

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  മഞ്ചേശ്വരം മണ്ഡലത്തിലെ തലപ്പാടിയിലെ സർക്കാർ ഭൂമിയിൽ റസ്റ്റ് സ്റ്റോപ്പ് പദ്ധതി പ്രകാരം

സ്വകാര്യ കമ്പനികൾക്കോ ഫ്രാഞ്ചൈസി സ്ഥാപനങ്ങൾക്കോ

ഭക്ഷണശാലകൾ,കടകൾ,ഇന്ധനനിലയങ്ങൾ തുടങ്ങിയ വാണിജ്യസ്ഥാപനങ്ങൾ നടത്താൻ അനുമതി

നൽകുന്നതിന് ബാധകമായ നിയമങ്ങളും ചട്ടങ്ങളും ഏതൊക്കെയാണെന്ന് വ്യക്തമാക്കാമോ;

മറുപടി: തലപ്പാടി റെസ്റ്റ് സ്റ്റോപ്പ് പദ്ധതി നടപ്പിലാക്കുന്നത് കമ്പനീസ് ആക്ട് 2013 പ്രകാരം രജിസ്റ്റർ

ചെയ്ത് പ്രവർത്തിക്കുന്നതും മന്ത്രിസഭ അംഗീകരിച്ച മെമ്മോറാണ്ടം ഓഫ് അസോസിയേഷൻ (MOA),

ആർട്ടിക്കിൾസ് ഓഫ് അസോസിയേഷൻ (AOA) എന്നിവ അടിസ്ഥാനമാക്കി പ്രവർത്തിക്കുന്നതുമായ

100% സർക്കാർ ഉടമസ്ഥതയിലുള്ള സ്ഥാപനമായ ഓവർസീസ് കേരളൈറ്റ്സ് ഇൻവെസ്റ്റ്മെന്റ് ആൻഡ്

ഹോൾഡിംഗ് ലിമിറ്റഡ് (OKIHL) ആണ്. അന്താരാഷ്ട്ര നിലവാരത്തിലുള്ള സേവനം ഉറപ്പാക്കുന്നതിനും

റെസ്റ്റ് സ്റ്റോപ്പ് ശൃംഖലയുടെ വിജയം ഉറപ്പുവരുത്തുന്നതിനുമായി ഏറ്റവും അനുയോജ്യമായ

സ്ഥാപനങ്ങളെ കണ്ടെത്തുകയും ലൈസൻസ് നൽകുകയും ചെയ്യുന്നത് OKIHL ബോർഡിന്റെ

മേൽനോട്ടത്തിൽ കമ്പനി മാനേജ്‌മെന്റിന്റെ ചുമതലയാണ്. സ്വകാര്യ കമ്പനികൾക്കോ ഫ്രാഞ്ചൈസി

സ്ഥാപനങ്ങൾക്കോ ഭക്ഷണശാലകൾ,കടകൾ, ഇന്ധനനിലയങ്ങൾ തുടങ്ങിയ വാണിജ്യസ്ഥാപനങ്ങൾ

നടത്താൻ അനുമതി നൽകുന്നതിന് ബാധകമായ നിയമങ്ങളും ചട്ടങ്ങളും റെസ്റ്റ് സ്റ്റോപ്പിന്റെ പണി

പൂർത്തിയാക്കുന്ന മുറയ്ക്ക് പരിശോധിച്ച് തീരുമാനിക്കുന്നതാണ്.

(ബി)  ഭൂമി അനുവദിക്കുന്നതിനായി തുറന്ന ടെൻഡർ,ലേലം,അപേക്ഷ ക്ഷണിക്കൽ തുടങ്ങിയ

നടപടികൾ സ്വീകരിച്ചിട്ടുണ്ടോ;ഇല്ലെങ്കിൽ അതിനുള്ള കാരണം വ്യക്തമാക്കാമോ;

മറുപടി: ഈ പദ്ധതിയുടെ ഭാഗമായി ഭൂമി അനുവദിക്കുന്നത് സ്വകാര്യ ആവശ്യങ്ങൾക്കല്ലാത്തതിനാൽ

ഇ-ടെൻഡർ നടപടികൾ സ്വീകരിച്ചിട്ടില്ല.

(സി)  ഭൂമി അനുവദിച്ചതിന്റെ അടിസ്ഥാനത്തിൽ സർക്കാർ നിശ്ചയിച്ചിട്ടുള്ള പാട്ടത്തുക, ലൈസൻസ്

ഫീസ്,വരുമാനവിഹിതം അല്ലെങ്കിൽ മറ്റ് സാമ്പത്തിക ആനുകൂല്യങ്ങൾ എന്തൊക്കെയാണെന്ന്

വ്യക്തമാക്കാമോ;

മറുപടി: റവന്യൂ അധികാരികൾ നിശ്ചയിച്ച വിപണി വിലയ്ക്ക്, ഉടമസ്ഥാവകാശവ്യവസ്ഥയിലാണ് ഭൂമി

കൈമാറ്റം ചെയ്തത്.



(ഡി)  വ്യവസ്ഥകൾ ലംഘിക്കപ്പെടുകയോ നിശ്ചിത സമയത്തിനുള്ളിൽ പദ്ധതി

പൂർത്തിയാക്കാതിരിക്കുകയോ ചെയ്താൽ ഭൂമി തിരിച്ചെടുക്കുന്നതിനോ കരാർ റദ്ദാക്കുന്നതിനോ

വ്യവസ്ഥകളുണ്ടോയെന്ന് വിശദമാക്കാമോ;

മറുപടി: G.O.(Ms)No.254/2022/RD തീയതി :29-10-2022, G.O.(Ms) No.25/2024/RD തീയതി: 25-01-

2024 എന്നീ സർക്കാർ ഉത്തരവുകളിൽ താഴെ പറയുന്ന നിബന്ധനകൾ നിശ്ചയിച്ചിട്ടുണ്ട്:

i)ഭൂമി അനുവദിച്ച ആവശ്യത്തിന് മാത്രമേ ഉപയോഗിക്കാവൂ;

ii)ഭൂമി സ്വമേധയാ വിൽപ്പന മൂലം കൈമാറ്റം ചെയ്യാൻ പാടില്ല, എന്നാൽ ഭൂമിയുടെ ഈടിന്മേൽ

ധനകാര്യ സ്ഥാപനങ്ങളിൽ നിന്നും വായ്പ എടുക്കാവുന്നതാണ്;

iii)ഭൂമി എല്ലാത്തരത്തിലുമുള്ള കയ്യേറ്റങ്ങളിൽ നിന്നും OKIHL തന്നെ സംരക്ഷിച്ചു നിർത്തേണ്ടതാണ്;

iv) ഭൂമിയിൽ നിന്നും മണ്ണോ പാറയോ ഖനനം ചെയ്യാൻ പാടില്ല,

v)ഭൂമിയിലെ മരങ്ങൾ മുറിക്കുവാൻ പാടുള്ളതല്ല, അഥവാ മുറിക്കേണ്ടി വന്നാൽ റവന്യൂ അധികാരികളുടെ

മുൻകൂർ അനുവാദം വാങ്ങിയശേഷമേ മുറിക്കുവാൻ പാടുള്ളൂ. കൂടാതെ മുറിക്കുന്നതിന്റെ 3 ഇരട്ടി എണ്ണം

വൃക്ഷത്തൈകൾ നട്ടു വളർത്തി പരിപാലിക്കേണ്ടതുമാണ്,

(vi) ഭൂമി അനുവദിക്കുന്ന തീയതി മുതൽ ഒരു വർഷത്തിനകം തന്നെ നിർദ്ദിഷ്ട നിർമ്മാണ

പ്രവർത്തനങ്ങൾ ആരംഭിക്കേണ്ടതാണ്;

vii)പതിച്ചു നൽകുന്ന വസ്തുവിൽ നിന്നും ഭാവിയിൽ റോഡ് വികസനം, സർവീസ് ലൈനുകൾ

സ്ഥാപിക്കൽ, മറ്റ് അടിസ്ഥാന സൗകര്യങ്ങൾ എന്നിവയ്ക്ക് സ്ഥലം ആവശ്യമായി വരികയാണെങ്കിൽ

ആയത് നിർബന്ധമായും നഷ്ടപരിഹാരം കൂടാതെ സർക്കാരിന് നൽകേണ്ടതാണ്;

viii)മേൽപ്പറഞ്ഞ നിബന്ധനകളിൽ ഏതെങ്കിലും ഒന്ന് ലംഘിക്കുന്ന പക്ഷം ഭൂമി ചമയങ്ങളടക്കം

തിരികെ റവന്യൂ വകുപ്പിൽ പുനർനിക്ഷിപ്തമാകുന്നതാണ്.

(ഇ)  തലപ്പാടി റസ്റ്റ് സ്റ്റോപ്പ് പദ്ധതിക്ക് ഭരണാനുമതി നൽകിയ സർക്കാർ ഉത്തരവിന്റെ നമ്പർ,

തീയതി,പദ്ധതി ചെലവ് എന്നിവ വ്യക്തമാക്കാമോ;

മറുപടി: കമ്പനീസ് ആക്ട് 2013 പ്രകാരം പ്രവർത്തിക്കുന്നതും മന്ത്രിസഭ അംഗീകരിച്ച മെമ്മോറാണ്ടം

ഓഫ് അസോസിയേഷൻ (Memorandum of Association), ആർട്ടിക്കിൾസ് ഓഫ് അസോസിയേഷൻ

(Articles of Association) എന്നിവ അടിസ്ഥാനമാക്കി പ്രവർത്തിക്കുന്നതുമായ ഒരു കോർപ്പറേറ്റ്

സ്ഥാപനമാണ് പദ്ധതി നടപ്പിലാക്കുന്നത് എന്നതിനാൽ, ആവശ്യമായ എല്ലാ അനുമതികളും

മുഖ്യമന്ത്രി ചെയർമാനും വിവിധ ഗവൺമെന്റ് സെക്രട്ടറിമാർ ഡയറക്ടർമാരുമായ കമ്പനിയുടെ

ഡയറക്ടർ ബോർഡ് ആണ് നൽകിയത്.

(എഫ് )  പദ്ധതിയുടെ വിശദമായ പദ്ധതിരേഖ, അംഗീകരിച്ച രൂപരേഖ,നിർമാണ എസ്റ്റിമേറ്റ് എന്നിവ

ഏത് അധികാരിയാണ് അംഗീകരിച്ചത്; പദ്ധതിയുടെ നിർമാണത്തിനും മറ്റ് സേവനങ്ങൾക്കുമായി

കരാറുകൾ നൽകിയിട്ടുണ്ടെങ്കിൽ കരാർ ലഭിച്ച സ്ഥാപനങ്ങളുടെ പേരുകൾ,കരാർ തുകകൾ,കരാർ

കാലാവധി എന്നിവ വ്യക്തമാക്കാമോ;

മറുപടി: കമ്പനീസ് ആക്ട് 2013 പ്രകാരം പ്രവർത്തിക്കുന്നതും മന്ത്രിസഭ അംഗീകരിച്ച മെമ്മോറാണ്ടം

ഓഫ് അസോസിയേഷൻ, ആർട്ടിക്കിൾസ് ഓഫ് അസോസിയേഷൻ എന്നിവ അടിസ്ഥാനമാക്കിയും

പ്രവർത്തിക്കുന്നതുമായ ഒരു കോർപ്പറേറ്റ് സ്ഥാപനമാണ് പദ്ധതി നടപ്പിലാക്കുന്നത് എന്നതിനാൽ,

കിഫ്ബി (KIIFB), OKIHL എന്നിവയിൽ നിന്നുള്ള അംഗങ്ങൾ ഉൾപ്പെടുന്ന ടെൻഡർ സാങ്ഷൻ

കമ്മിറ്റിയുടെ ശിപാർശയുടെ അടിസ്ഥാനത്തിൽ, ഡിസൈൻ,ബജറ്റ് തുടങ്ങിയവയ്ക്കുള്ള അംഗീകാരങ്ങൾ

നൽകുന്നത് കമ്പനിയുടെ ബോർഡ് ആണ്.

(ജി)  പ്രസ്തുത ഭൂമി കൈമാറ്റവുമായി ബന്ധപ്പെട്ട് നിലവിലുള്ള എല്ലാ സർക്കാർ ഉത്തരവുകളുടെയും

അനുമതികളുടെയും കരാറുകളുടെയും പകർപ്പുകൾ ലഭ്യമാക്കാമോ?

മറുപടി: സ്ഥലം കൈമാറ്റവുമായി ബന്ധപ്പെട്ട താഴെ പറയുന്ന രണ്ട് സർക്കാർ ഉത്തരവുകളുടെ

പകർപ്പുകൾ അനുബന്ധം 1 & 2 ആയി ചേർക്കുന്നു:

1) G.O.(Ms)No.254/2022/RD തീയതി : 29-10-2022

2) G.O.(Ms) No.25/2024/RD തീയതി : 25-01-2024

സെക്ഷൻ ഓഫീസർ

3














